SIUMUT

INATSISARTUT

3. marts 2020

Inatsisartut suleriaasianni § 37 imm. 1 naapertorlugu Naalakkersuisunut apeqqut imaattoq matumuuna
sagqummiuppara:

Naalakkersuisunut apeqqut:

1. Aningaasaatinik iluanaarutit (kapitalafkast) ganoq annertutigisut Nunatta Karsianiit
toqqaannartumik akilerlugu, piffissami 2017-imiit — 2019-imut inissianik
nutarterinermut atorneqarsimappat?

2. Nunatta karsianut ukiumoortumik ganoq akeqgassava, aningaasaatinik iluanaarut
(kapitalafkast) Inissianik attartortitsisarneq pillugu Inatsisartut peqqussutaat nr. 2, 12.
maj 2005-imeersoq, §31 immikkoortoq 2, (inissiap sananeqgarnerani nalinga
minnerpaamik kr. 7.000-iusoq) affaannanngortinneqassappat?

3. Inissiat immikkoortukkuutaartut (boligafdelinger) %-inngorlugit aammalu
aningaasanngorlugit (kr.) ganoq matussuserneqarpat boligsikring-imiit. ((Inimut akiliutip
ganoq annertutigisoq agguaqatigiissillugu boligsikring-imiit matussuserneqarpa inissiat
immikkoortukkuutaaraanni (boligafdelinger))?

( Inatsisartuni ilaasortaq, Erik Jensen, Siumut )

Tunngavilersuineq:

[llogarfinni nutarterisoqgartariagarpoq, inissiaativut ullumikkut pitsaassutsimut
nalegqgussarniaraanni, mutiunerusumillu sanaartoriaatsit siumut eqqgarsareerluta sanaartugassanik
toqunartortaganngitsunik oqussinnaanngitsunillu atuisariagarluta il.il. Inissiat ima
atoruminartigisariagarput kikkunnit tamanit atortariaannaallutik soorlu ilinniartunut,
ilaqutariinnut, kisermaanut, utoggarnut innarluutilinnullu. “Inissiarsuit Qagortut altanikkut
ingerlaviginegarsinnaasut” sanaartornegaggaarmata taamani inissagarniarnikkut anguniakkanut
naapertuussimapput, taamanimi mutiupput inissiatullu isigalugit ajunngitsuullutik. Ullutsinnut
naleqqukkunnaarsimapput naliginnarmillu isigalugit piuaannartussatut nalilersunngilagut.

Namminersornerusut inissiaataat amerlanerit 1960-ikkunni aamma 1970-ikkunni
sanaartornegarsimapput — amerlanerit quleriinnik initaliupput imaluunniit illut uiguleriiaat.

Uannullu soqutiginartoq tassaavoq pisortat illuutaasa nutarterneqarnissaannut paasissutissanik
suli annertunerusunik pissarsinissara. llumoorsinnaanngilag Namminersornerusut inissiaataat
gaammammut 7-8.000 kr.-imiit gaffassinerussasut, ukiorpassuanngulerpummi taamatut
akeqarlutik. Taamaattumik aamma nuannaartutigissavara paasitinnegassaguma inissianik akiliutip
ganoq annertutiginersoq boligsikringimiit akiliunneqgartarnersoq.

Kissaatigaara apeqqutiga ullut suliffiusut qulit ingerlanerani akineqassasoq.



